
VITI 2023 

 

KAPITULLI I 

1. PROJEKT PËRMIRËSIMI 

Emri i objektit: Rruga e traktorit. 

Njësia Administrative: Vithkuq. 

Fshati: Çemericë. 

Ekonomia Pyjore: Sherrë - Panarit 

Ngasta, n/ngastra: 28a. 

Sipërfaqja totale: 24.4 ha. 

Sipërfaqja që do përshkohet me punime: 24.0 ha. 

Lloji i ndërhyrjes: Rrallime tipi i I. 

Përmirësim pyjesh (Rrallime/pastrime, çlirime) të llojit Rrallime tipi I. 

 

KAPITULLI II 

2. QËLLIMI I PËRMIRËSIMIT DHE KARAKTERISTIKAT STACIONALE 

 

2.1. Qëllimi i përmirësimit: 

Krijimi i kushteve optimale të hapsirës, ushqimit dhe dritës, për rritjen e prodhimtarisë së 

grumbullit pyjor, dhe zhvillim sa më të qëndrueshëm të këtij grumbulli. 

 

2.2. Pozicioni i objektit: 

Objekti ndodhet në afërsi të fshatit Çemericë, rreth 15 km larg nga qëndra e Njësisë 

Administrative Vithkuq dhe rreth 40 km larg nga qyteti Korçës. Rruga auto i kalon ngastrës në 

pjesën e sipërme dhe fundore të saj.  

 

2.3. Vendosja Gjeografike dhe administrative. 

Objekti ku parashikohet të ndërhyet ndodhet në perëndim të Njësisë Administrative Vithkuq dhe 

qytetit të Korçës, në jug perëndim të rezervuarit të Çemericës dhe bën pjesë në Ekonominë 

Pyjore Sherrë-Panarit ngastra 28a.  

 

2.4. Përdorimi  deritanishëm: 



Eshtë trajtuar si grumbull pyjor me funksion prodhues/mbrojtës. Përshkruaj përdorimin e sip. së 

objektit para dhe pas hartimit te planit të mbarështrimit. 

 

2.5. Klima. 

Ekonomia pyjore Sherrë – Panarit shtrihet në zonën mesdhetare kontinentale malore juglindore. 

Temperaturat mesatare vjetore janë 15 – 16 gradë Celsius, minimalet vjetore janë 0 - 3 grade 

Celsius, maksimalet 32 – 35 grade Celsius. Sasia e reshjeve që bien në ketë ekonomi variojnë 

nga 900 – 1100 mm në vit.  Në këtë ekonomi bien dhe reshje dëbore që zakonisht fillojnë nga 

fillimi i Dhjetorit deri ne fund të Marsit dhe trashesia e dëbores arrin nga 20 – 80 cm në raste të 

veçanta dhe më shume duke arritur deri 1m, sidomos në pjesen e sipërme të ekonomisë. Reshjet 

më të shumta bien në Pranverë dhe në Vjeshtë, në pjesën e sipërmë të ekonomisë ka reshje të 

shpeshta me frekuencë të vogël dhe gjatë verës. 

 

2.6. Toka: 

Ekonomia pyjore shtrihet kryesisht mbi tokat e murme pyjore. Thellësia e tokës është mesatare e 

cekët, lëgusha ka një thellësi prej 3-5 cm dhe shtresa humusore me trashësi 1-2 cm. 

Thellesia e ketyre tokave eshte kryesisht mesatare dhe rralle te cekta, jane toka me strukture, te 

fresketa  dhe shume pak te thata, me reaksion dominues neutral dhe te pasura me lende ushqyese 

 

2.7. Orografia: 

Ngastra ka një reliev pothuajse Kodrinor-Malor në formën e një shpati me një lartesi mesatare 

mbi nivelin e detit prej 1453 m.  

 

2.8. Kundrejtimi: 

Ngastra ka kundrejtim verior. 

 

2.9. Pjerrësia: 

Pjerrësia e ngastrës është 22 gradë. 

 

2.10. Lartësia mbi det: 

Lartësia minimale e ngastrës është 1336 m, mbi nivelin e detit dhe ajo maksimale është 1569 m 

mbi nivelin e detit dhe lartësi mesatare e nagstrës është 1453 m mbi nivelin e detit. 

 

2.11. Veshja bimore:   

Pyll me Ah dhe Shelg i egër ka pjesëmarrje të rrallë Bredhi të Bardhë, artificial, Panje. Mesatare 

deri e mirë, uniforme nga sipër ngastrës, në Jug, kalon rruga auto ka dhe variante rrugësh verore. 

 

Nënpylli: Nënpylli mungon.  

 



Bimësia barishtore: Llojet kryesorë janë ato graminore që përbëjnë rreth 40% të bimësisë 

barishtore dhe leguminozet prej 30% të bimësisë barishtore dhe 30% e bimësisë barishtore është 

me lloje të tjera si fier, melisa bellis, lule basani etj 

 

2.12. Rezultatet e pritshme (Konkluzione): 

Në kuadrin e prerjeve kulturore do të ndikohet mbi përbërjen, dendësinë dhe strukturën e 

grumbullit, dhe për rrjedhim edhe në  ndryshimin e kushteve mikroklimatike dhe edafike të pyllit. 

Me zbatimin e prerjeve kulturore, nga grumbulli pyjor do të hiqen drurët e padëshiruara, duke 

përmirësuar cilësinë e përgjithshme të grumbullit. Drurët e padëshiruar përfshijnë drurët ujk, 

kamxhik dhe drurë me formë të keqe, të bigëzuar, gërmuq të thyer dhe individë të degëzuar 

rëndë, drurë të dëmtuar dhe të sëmurë, drurë me rritje të vogël ose me vlerë të ulët, dhe specie të 

padëshiruar, do të nxirren drurët qëndrimi i të cilëve në grumbull nuk është më i justifikueshem 

nga pikpamja  ekonomike, ose janë bërë pëngese për drurët e tjerë të vlefshëm që do të mbeten në 

këmbë.  

Me heqjen e këtyre drurëve në ngastër do të mbeten ekzemplarët më të shëndoshë, të formuar më 

mirë, që u përkasin ekotipeve ose individëve me veti trashëgimore, të mira, me rritje aktive, 

rezistentë kundrejt kushteve të vështira klimatike etj., duke patur parasysh, në të njëjtën kohë 

edhe kushtet e mjedisit si dhe vetitë biologjike të specieve. 

Si dhe me anën e prerjeve kulturore synohet që të zgjidhen problemet që vijojnë: 

- Rregullimi i përpjestimit të peërzierjes të specieve që përbejnë grumbullin, duke siguruar 

zhvillimin e specieve e të ekzemplarevë  të vlefshëm, nga pikpamja ekonomike dhe duke 

drejtuar, në të njëjtën kohë, raportet e luftës dhe të ndihmes reciproke midis tyre. 

- Përfitimi i një sasie të madhe trupash me formë sa më të mirë, nëpërmjet zgjedhjes së 

drurëve të shëndoshë, me veti dhe forma të mira, të cilët në moshën e shfrytezueshmërisë 

do të sigurojnë një prodhim materiali drusor me cilësi të lartë. 

- Nxitjen e rritjes së drurëve, sidomos në trasheësi, nëpërmjet ndryshimit të  kujdessheëm 

dhe të matur të kushteve të mjedisit, duke shkurtuar, në këtë mënyrë, periudhën e 

prodhimit të materialit drusor me dimensione të mëdha dhe duke rritur në të njëtën kohë, 

prodhimtarinë e pyllit. 

 

KAPITULLI I III 

 

3. TË DHËNAT SPECIFIKE PËR PARCELAT. 

2.1. Përshkrimi i grumbullit pyjor 

Të përshkruhen në mënyrë të detajuar të dhenat e secilës parcele sipas planit të mbarështrimit si 

dhe shprehen masat e propozuara për secilën parcelë. 

28a 24.4 Ah 30 12 13 0.9 110 1250 E mirë Rrallime tipi I 2023 

            

 

 

2.2. Përshkrimi i grumbullit pyjor pas ndërhyrjes 

Të përshkruhen në mënyrë të detajuar të dhenat e secilës parcele pas ndërhyrjeve me 

përmirësime. 

Nr. 

Parc 

Sip. 

(ha.) 

Ll. 

Përbërës

e 

a 

(vjet) 

Lartësi

a 

(m.) 

Diamet

ri 

(cm.) 

Kuror 

dendësi

a 

mi 

(m³/h

a) 

Nr. 

Drurv

e/ha 

 

Gjëndja 

sanitare 

vegjetati

ve 

28a 24.4 Ah 30 12 13 0.7 82 938 Sh mirë 

          

 

2.3. Volumi i materialit drusor që do hiqet si rjedhojë e ndërhyrjeve. 

Të përshkruhen në mënyrë të detajuar volumi për secilën parcelë dhe i detajuar sipas 

asortimenteve që do të prodhohen nga ndërhyrjet. 

Nr. 

Parc 

Sip. 

(ha.) 

Llojet 

Përbërëse 

Lartësia 

(m.) 

Diametri 

(cm.) 

Nr.Dru/ha 

 do hiqen 

Volumi 

(m³/dru) 

Volumi 

(m³/ha) 

Volumi 

ngastrës 

(m³) 

 

Asortimenti 

28a 24.4 Ah 12 13 313 0.09 28 671 Dru zjarri 

          

 

3.4. ZBATIMI I PUNIMEVE 

 

3.4.1. Historiku i punimeve të kryera: 

Ky grumbull pyjor ka patur një zhvillim të kënaqshëm para viteve 1990 por më pas ky objekt 

është dëmtuar sistematikisht nga prerjet e paligjshme në pyje. Gjithashtu nuk ka patur ndërhyrje 

silvikulturale për të patur nje zhvillim edhe më të mirë të grumbullit pyjor, të cilat do të ndikonin 

në rritjen e tij ne diametër dhe në lartësi që do të çonte në rritjen e volumit të materialit drusor 

 

3.4.2. Mënyra e përmirësimit:  

Duke patur parasysh kriteret që karakterizojnë dhe përcaktojnë metodën e rrallimit, në kuadrin e 

rrallimit selektiv në funksion të karakterit të tyre dallojmë: rrallimi nga poshtë dhe rrallimi nga 

lart, që janë dhe metodat  kryesore. Të gjitha metodat e tjera të rrallimit jane variante me te 



persosura    dhe pak a shumë të dallueshme të metodave bazë apo një kombinim i tyre. Ne do të 

përdorim rrallimin e kombinuar i cili përfshin një kombinim të ideve të rrallimit nga poshtë dhe 

nga lartë. Me anën e kësaj metode synohet realizimi i një mbylljeje me profil të valëzuar të 

grumbullit, me qëllim që, të arrijë dritë direkte në drurët e të gjitha dimensioneve dhe të 

aktivizohet kështu rritja e të gjithë ekzemplareve të mbetur në këmbë. 

Për këtë arsye, nxirren drurët me të meta dhe ata që konsiderohen të dëmshem nga të gjitha 

klasat e rritjes. 

Nëpërmjet kësaj ndërhyrje preokupimin kryesor e përbëjnë drurët e mirë, që duhen mbajtur, dhe për 

të cilët duhet të kujdesemi individualisht. Ndërmjet këtyre drurëve, do të zgjidhen më vonë 

ekzemplaret elitë, që do të drejtohen deri në moshën e shfrytëzueshmërisë. Në qoftë se me 

pastrimet nxirren ekzemplaret e dobët, në rrallimet nxjerrjet mund të kryhen edhe ndërmjet 

ekzemplarëve të mirë.  

3.4.3. Intensiteti: 

Intensiteti i ndërhyrjes sipas planit të menaxhimit është 25 %. 

 

3.4.4. Periodiciteti i prerjeve: 

Periodiciteti, koha e rikthimit me rrallimet në të njëjtin vend, mund të caktohet atëherë, kur në 

pjesën më të madhë të grumbullit është zhdukur ndikimi i rrallimeve të para dhe masivi është 

mbyllur përsëri. Për orientim, periodiciteti mund të pranohet 5-7 vjet. Në rastin e grumbujve teë 

përzier, në stacione të pasura si dhe në rastin e specieve me rritje të shpejtë, periodiciteti është mirë 

të jetë më i vogël, ndërsa në grumbujt e thjeshte ose në kushte të dobta zhvillimi, mund të jetë më 

i madh. 

3.4.5. Teknika e zbatimit të punimeve: 

Në rrallimet e tipit I, preokupimin kryesor e përbëjnë drurët e mirë, që duhen mbajtur, dhe për të 

cilët duhet të kujdesemi individualisht. Ndërmjet këtyre drurëve, do të zgjidhen më vonë 

ekzemplaret elitë, që do të drejtohen deri në moshën e shfrytëzueshmërisë. Në qoftë se me 

pastrimet nxirren ekzemplaret e dobët, në rrallimet nxjerrjet mund të kryhen edhe ndërmjet 

ekzemplarëve të mirë. Rrallimi i tipit të parë ka një karakter selektiv të theksuar. 

Në kuadrin e rrallimeve, zakonisht, druret klasifikohen në: 

Drurë më të mirë, të mbiquajtur të së ardhmes që duhet t’i nënshtrohen  kujdesit dhe të çohen në 

mosha të mëdha. 

Drurët e dobishëm, të cilët ndihmojnë ata të së ardhmes, që të formojnë  kërcej sa më të drejtë, të 

plotë e të krasitur mirë. 

Drurët e dëmshëm, që pengojnë zhvillimin e drurëve të së ardhmes 



Drurë të papërcaktuar ose indiferentë, që nuk ndikojnë drejt për së drejti  mbi drurët e së ardhmes, 

as për mirë dhe as për keq. 

Vetëkuptohet se të çmuarit e drurëve në së janë të dobishëm, të dëmshëm dhe indiferentë është 

në varësi të qëllimit që ndiqet dhe të kërkesave tona kundrejt drurëve të së ardhmes. Kështu p.sh. 

kur    kemi për qëllim të përfitojme kërcej cilindrike dhe të krasitur mirë, atëherë drurët që rriten 

përqark ekzemplarëve të së ardhmes, kur kanë lartësi më të vogël se keta të fundit, konsiderohen 

si të dobishëm. Kur kemi për qëllim të përfitojmë kërcej të trashur në bazë, në mënyre të 

theksuar ose të degëzuar, atëherë drurët përqark    atyre të së ardhmes do të konsiderohen të 

dëmshëm. 

Drurët e së ardhmes duhet të kenë këto cilësi:  

 Të jenë të shëndoshe në pamjen e jashtme, me lëvore të pastër dhe me njeë vrull të madh 

rritjeje;  

 Të kenë kërcej të drejtë nga baza deri në majë dhe një qëndrim vertikal, me seksion 

rrethor; 

 Të jenë pa të meta (çarje, degë thithakë dhe këmbëza etj.); 

 Të kenë një kurorë uniforme, simetrike, me degëza të holla dhe me majën e mprehtë (gjë 

që tregon se rritjet vjetore në lartësi janë aktive); 

 Të kenë trung të vetkrasitur në lartësine mbi 6 m; 

 

Nëpërmjet Rrallimeve të Tipit I, do të hiqen drurët e bigëzuar, me majë të thyer, të tharë, të 

infektuar nga sëmundje apo dëmtues,...etj.  

Për prerjen e drurëve duhet të përdoren motosharra me peshë të vogël. 

Mbeturinat e pavlerësueshme duhet të vendosen në breza 20-30 m nga njëri tjetri ose në togje ne 

vendet e zhveshura ose të eroduara. 

 

3.4.6. Sasia e materialit drusor që prodhohet; 

Si rrjedhim i zbatimit të prerjeve kulturore, përfitohet material drusor suplementar, i cili në 

mënyrë tjetër, si pasojë e proçesit natyror të eleminimit,  do të humbiste gjatë ciklit biologjik të 

pyllit. Ky material drusor, i vjelë në kohen e duhur, përfaqeson një sasi të konsiderueshme dru 

zjarri që futen në sferën e qarkullimit ekonomik, duke shtuar në këtë mënyrë vlerën prodhuese të 

pyllit. Materiali drusor i prodhuar prej rreth 28 m³/ha dhe 671 m³/ngastër. 

 

3.4.7. Destinacioni i materialit të prodhuar: 

Materiali drusor i prodhuar do të përdoret nga ana e Bashkisë Korçë për ngrohjen e shkollave 

kopshteve dhe çerdheve. 

 

3.4.8. Masat mbrojtese: 



Me punimet që do të kryhen nuk ka nevojë për mbrojtjen nga kullotja, kjo për arsye se numri i 

bagëtive që mbahen nga banorët vendas është në numër të vogël dhe ka shumë sipërfaqe me 

kullota ku i mbajnë bagëtitë.  

 

3.4.9. Rreziqet: 

Rreziqet mund të vijnë nga prerjet abusive nga komuniteti i fshatit, por dhe të fshatrave të tjerë të 

zonës te Vithkuqit, por jo vetëm. Prandaj është e nevojshme që pas kryerjes së pastrimeve  të 

vihet në mbrojtje nga Bashkia Korçë nëpërmjet rojeve në bashkëpunim me Inspektoriatin e 

Pyjeve për të ndaluar prerjet abusive. 

 

 

KAPITULLI I  IV 

KRYERJA E PUNIMEVE 

 

4.1. Grafiku i punimeve: 

Me miratimin e projektit do të fillojë të zbatohet menjehere projekti dhe mendohet të fillojë nga 

muaji Maj 2023 - në muajin Shtator 2023, si fillim do të fillohet me prerjen e materialit drusor 

në këmbë, dhe nxjeren e tij në sheshet e depozitimit, ku do të vendoset materiali drusor i 

stivosur.  

Paralelisht gjatë proçesit të prerjes do kryhen dhe pastrimet e ngastrës. Më pas do fillohet me 

transportin e largët të materialit drusor. 

Gjatë gjithë proçeseve do të ketë monitorime të vazhdueshme nga ana e personelit të pyjeve si 

dhe do të mbahen akt kontrrolle. 

 

4.2. Shpenzimet për realizimin e projektit: 

Për relizimin e punimeve të planifikuara në këtë projekt, bazuar në librin unik të normave të 

shfrytëzimit pyjor dhe Manuali Operacional i Granteve, miratuar me Urdhër të përbashkët të 

Ministrisë së Turizmit dhe Mjedisit dhe Ministrisë së Bujqësisë dhe Zhvillimit Rural me Nr. 253 

datë 08.06.2018. Paga për transportin e largët janë marrë nga VKM 629 datë 15.07.2015 “Për 

miratimin e manualeve teknike të punimeve të ndërtimit dhe analizave teknike të tyre”, jane 

hartuar preventivat perkates . 

 

4.3. Përfitimi ekonomik: 

Qëllimi në zbatimin e prerjeve kulturore (rrallime) është, në radhë të parë, kujdesi për grumbullin 

dhe, në radhë të dytë, përfitimi i prodhimeve drusore  që rezultojnë nga teknika e zbatimit të 

prerjeve kulturore, nxjerrja e drurëve  në këtë rast, është një mjet dhe jo një qëllim. Si rregull, të 

ardhurat që përfitohen nga vlerësimi i prodhimeve drusore, tejkalojnë shpenzimet e bëra për 

zbatimin e prerjeve kulturore (rrallime), por ka edhe raste kur shpenzimet janë më të mëdha. 

Prerjet kulturore duhet të zbatohen në të dy    rastet, pasi qëllimi esencial është kujdesi dhe drejtimi i 

grumbullit, që mbetet  ne këmbë, i cili me anën e përmirësimit dhe rritjes së vlerës, më vonë, arrin  



të kompensojë shpenzimet e bëra për zbatimin e prerjeve kulturore në tërësi  dhe rrallimeve në 

veçanti. 

 

4.4. Kuotimi për bazën materiale: 

Për relizimin e punimeve të planifikuara në këtë projekt, bazuar në librin unik të normave të 

shfrytëzimit pyjor dhe Manuali Operacional i Granteve, miratuar me Urdhër të përbashkët të 

Ministrisë së Turizmit dhe Mjedisit dhe Ministrisë së Bujqësisë dhe Zhvillimit Rural me Nr. 253 

datë 08.06.2018. Paga për transportin e largët janë marrë nga VKM 629 datë 15.07.2015 “Për 

miratimin e manualeve teknike të punimeve të ndërtimit dhe analizave teknike të tyre”, jane 

hartuar preventivat perkates 

 

 

KAPITULLI   V 

ANEKSE 

 

5.1. Planimetria e objektit: 

 

 

 
 

 



5.2. Harta e ngastres e gjeoreferuar(Hartë  e gjeoreferuar ku të dallohen qartë orografia, rrjeti 

hidrik, rrjeti rrugor, vendvendosja e punimeve, kordinatat në KRGJSH. të pikave të poligonit të 

ngastrës ku do kryhen punimet,….  etj). 

Bazuar ne kordinatat e mara ne terren dixhitalizohet poligoni  i cili perfaqeson pozicionimin e 

sakte te zones ku do te kryhet punimi si dhe llogaritet siperfaqja ne ha 

 

 

 

 

 

Ortophoto e ngastrës 28a. 

 

 

 
 

 

 

 

 

 

 

 

 

 

 



 

 

 

 

 

 


